
30.7. - 4.8. nuoraide gaskal 15 ja 18 jagi

Dá lea áidnalunddot vejolašvuohta dutnje guhte beroštat čállimis 
ja guhte áibbašat earáiguin deaivvadit geain leat seamma niegut 
ja beroštumit. Ohcanáigemearri: cuoŋománnu 15. b. 

Nordens folkhögskola mii lea Biskops-Arnö:s Ruoŧas bovde čálli 
nuoraid miehtá Davviriikka boahtit Davviriikkalaš girječálliskuvlii 
nuoraid várás. Kursa lea áibbas nuvttá, ja olles čieža davviriikkalaš 
girječálli dagahit ahte beasat olles vahku lohkat, čállit, ságastallat 
teavsttaid birra ja oahpásmuvvat ođđa olbmuiguin. Oahpahus-
gielat leat davviriikkalaš gielat ja eaŋgalasgiella.



GIRJEČÁLLISKUVLLA BIRRA
Ida Linde:s ja Athena Farrokhzad:as lea ovddasvástá-
dus kurssa sisdollui. Soai leaba girječállit, jorgale-
addjit, árvvoštallit ja oahpaheaddjit Davviriikkalaš 
girječálliskuvllas Biskops-Arnö:s. Ovttas viđain eará 
girječálliin davviriikkalaš giellaguovlluin galgaba soai 
leat oahpaheaddjin Girječálliskuvllas maiddá dán
vahku.

Hábmejuvvo sierra sámegielat čállinjoavku maid 
girječálli Sigbjørn Skåden jođiha. Dáppe sáhttet sá-
megielat oasseváldit gaskaneaset hupmat teavst-
taideaset birra, seammás go muhtin teavsttat vel 
digáštallojuvvojit plenumas eará giellajoavkkuid 
ovttas. 
 
Dat čieža girječálli juogadit máhttoset ja vásáhusaid
ovttas ja plánejit vahku doaimmaid oasseváldiid
vásáhusaid ja máhtuid ektui.  Oahpahus ja ságastal-
lamat leat davviriikkalaš gielaide ja eaŋgalasgillii. 
Nu oažžu liibba buoridit sihke iežas giela 
čáppagirjjálašvuođa čállima bokte, ja nannet iežas 
áddejumi eará davviriikkalaš gielain go leat oktasaš 
ságastallamat girjjálašvuođa birra.

Prográmmas leat iešguđetge čállinhárjehusat mat 
addet vejolašvuođa veahá geahččaladdat, galget dal 
hárjehusat dahkkot okto dahje ovttas earáiguin. Mii 
oažžut maid čiekŋalis máhtu iešguđetge girjjálašvuođa 
surggiin. Eahkedis lea vejolašvuohta jitnosit lohkat 
guhtet guoibmáseaset Biskop-gievkkanis. 

Vahku deháleamos dáhpáhus lea teakstaságas-
tallan, das lea guhkes árbevierru davviriikkalaš 
girječállioahpuin. Teakstaságastallan lea vuohki gos 
oahppá lohkat sihke iežas ja earáid teavsttaid, ja
dainna lágiin šaddagoahtit buoret čállin.



ASTOÁIGI
Go ii leat oahpahus dahje čállináigi, de lea ollu maid 
sáhttá dahkat. Sáhttá vuolgit Mälaren:ii vuojadit, 
sávnnjodit, spáppačaskit, spáppa čiekčat dahje kubb:a 
speallat. Lea maiddá vejolaš meallut kanoin, váccašit 
meahcis, lášmmohallat lášmmohallanlanjain dahje 
speallat viessobandy lášmmohallansálas. 
 
Skuvllas lea maid erenoamáš girjerádju mii lea rabas 
birrajándora, doppe leat girjjit originálagielaide buot 
davviriikkalaš riikkain. Girječálliskuvlla oasseváldit 
geavahit dán girjerádjosa hui ollu ja nu besset oah-
pásmuvvat davviriikkalaš girjjálašvuođain.

DUOGÁŠ
Biskops Arnö:s lea guhkes árbevierru leat deaiv-
vadanbáikin davviriikkalaš girječálliide ja čálliide. 
Jo 1960 rájes leat mii lágidan davviriikkalaš 
girjjálašvuođasemináraid ja -deaivvademiid, ja olu 
ásahuvvon davviriikkalaš girječállit leat leamaš 
kurssas dáppe. Dáppe gávdnat mii Davviriikkalaš 
girječálliskuvlla.



GOAS, GOS JA MÁTKKOŠTEAPMI
Goas: 30.7. - 4.8. 2018
Gos: Davviriikkalaš girječálliskuvla 
Nordens folkhögskola Biskops Arnö:s,
Mälaren láhka Bålstas
(sullii 60 km Stockholmmas eret)
 
Biskops Arnö
746 93  BÅLSTA
RUOŦŦA

Geaidnočilgehus ja kárta dáppe:
www.biskopsarno.se/vagbeskrivning 

Mátki: 
Mátki Biskops Arnöii lea nuvttá oasseváldiide. Winslow Travel 
váldá oktavuođa juohke oasseváldiin ja diŋgo girdemátkki. Taxi 
doalvu oasseváldiid girdešiljus skuvlii. 

ULBMILJOAVKU 
Nuorat gaskal 15 - 18 jagi miehtá Davviriikkaid. 

OHCANÁIGEMEARRI 
Ohcanáigemearri: cuoŋománnu 15. b. 2018
Ohcamis galgá leat:
• 1-2 A4 siidosaš čálus man leat ieš čállán.
 Teavstta fáddá: ”Mun - girječálli”.
• Namma
• Čujuhus
• Telefovdnanummir
• E-poasta
• Ovddasteaddji namma (jus leat vuollel 18 jagi)
Sádde ohcamuša deike:
nffu@biskopsarno.se

Leat kurssa oahpaheaddjit geat mearridit geat besset 
Davviriikkalaš girječálliskuvlii

NUVTTÁ SEARVAT
Nuoraid girječálliskuvla lea áibbas nuvttá. Davviriikkalaš 
ministerráđi mánáid- ja nuoraidgirjjálašvuođa áŋgiruššan gokčá 
oahpahusa, mátkegoluid, borrama ja idjadeami. Áidna maid don 
dárbbašat lea lubmaruđaid.

Áidna maid dárbbašat leat lubmaruđat. 
Jus siđat eanet dieđuid, sádde e-poastta deike:
nffu@biskopsarno.se
http://www.biskopsarno.se/forfattarskolan-for-unga-2018/


